
პროფესიული სტუდენტისათვის კრედიტის მინიჭება


კრედიტის მინიჭება ხორციელდება სწავლის შედეგის მიღწევის დადასტურების საფუძველზე.

სწავლის შედეგის მიღწევის დადასტურება შესაძლებელია:

ა) წინმსწრები ფორმალური განათლების ფარგლებში მიღწეული სწავლის შედეგების

აღიარებით (ჩათვლა);

ბ) არაფორმალური განათლების გზით მიღწეული სწავლის შედეგების დადასტურება

განათლების და მეცნიერების მინისტრის მიერ დადგენილი წესით; გ) სწავლის შედეგების დადასტურება შეფასების გზით.

არსებობს განმავითარებელი და განმსაზღვრელი შეფასება.

განმავითარებელი შეფასება შესაძლოა განხორციელდეს როგორც ქულების, ასევე ჩათვლის პრინციპების გამოყენებით.

განმსაზღვრელი შეფასება ითვალისწინებს მხოლოდ ჩათვლის პრინციპებზე დაფუძნებული (კომპეტენციების დადასტურებაზე დაფუძნებული) სისტემის გამოყენებას და უშვებს შემდეგი ორი ტიპის შეფასებას: ა) სწავლის შედეგი დადასტურდა;

ბ) სწავლის შედეგი ვერ დადასტურდა.

განმსაზღვრელი შეფასებისას უარყოფითი შედეგის მიღების შემთხვევაში პროფესიულ სტუდენტს უფლება აქვს პროგრამის დასრულებამდე მოითხოვოს სწავლის შედეგების მიღწევის დამატებითი შეფასება. შეფასების მეთოდი/მეთოდები რეკომენდაციის სახით მოცემულია მოდულებში.

მისანიჭებელი პროფესიული

კვალიფიკაცია: ხის მხატვრული დამუშავების სპეციალისტის მეოთხე საფეხურის

პროფესიული კვალიფიკაცია

პროგრამაზე დაშვების წინაპირობა: საბაზო განათლება

კურსდამთავრებულთა კარიერული შესაძლებლობები: პროგრამის დასრულების შემდეგ პირს შეუძლია დასაქმდეს სხვადასხვა იურიდიული სტატუსის მქონე ხისა და ავეჯის საწარმოში, ავეჯის სალონებსა და მაღაზიებში, ასევე შეუძლია შექმნას კერძო წარმოება და აწარმოოს საკუთარი ბიზნესი.

პროგრამის მიზანი: პროგრამის მიზანია კვალიფიციური ხის მხატვრული დამუშავების სპეციალისტის მომზადება, რომელსაც შეუძლია ხეზე კვეთის სხვადასხვა სახეობის და საშემსრულებლო ტექნოლოგიების გამოყენებით ხის მასალისაგან სასუვენირო ნაკეთობების, საყოფაცხოვრებო ნივთების, ორნამენტების და სხვა სახის ნაწარმის დამზადება როგორც ხელის ხელსაწყო-იარაღებით, ასევე დაზგა-დანადგარების მეშვეობით.

სწავლის შედეგები:

პროგრამის დასრულების შემდეგ პირს შეუძლია:
ნაკეთობის ესკიზის შესრულება;

ხელით ხაზვისა და კომპიუტერული გრაფიკული პროგრამების გამოყენებით ნაკეთობის

ნახაზის შექმნა; ხის კვეთის სხვადასხვა სახეობის სასუვენირო და საეკლესიო ნაკეთობების,

საყოფაცხოვრებო ნივთების დამზადება; ნაკეთობისთვის საჭირო მასალების შერჩევა, კალკულაცია;
საჭირო ინსტრუმენტებისა და იარაღების შერჩევა;

საჭიროების შემთხვევაში მარტივი პროფილის ინსტრუმენტების დამზადება;

ნაკეთობის რეალიზაციაზე ორიენტირებული ღონისძიებების დაგეგმვა და განხორციელება.

პროგრამის მოცულობა და ხანგრძლივობა:
მოცულობა: 122 კრედიტი

სავარაუდო ხანგრძლივობა: 21 სასწავლო თვე

